
San Isidro ferian txistorra dastatzea 
egongo da, Kongorako dirua batzeko
A IN T Z A N E  I R I Z A R

San Isidro eguna atzo zen 
arren, biliar, zapatua, e g in go  
dateria, ohikoa den m oduan. 
Golzeko hamarretan hasi eta 

14:00ak arte hainbat postu  
egongo da ikusgai plazan; 
artisauek, abeltzainek eta 
bertako produktuen sa ltza ileek 

jarriko dituzte postuok.

Ekitaldiz betetako egima izango 
da zapatua: artisau eta abeltzain 
postuak eta hainbat saltzailere- 
nak egongo dira plazan eta kale- 
etan, txistularien kalejira izango 
dugu, hainbat lehiaketatako 
sariak banatuko dituzte....

Goizeko hamarretan zabal- 
duko dituzte postuak eta 14:00ak 
arte hainbat produktu ikusteko 
etaerosteko aukera izango dugu 
Hemko Plazan eta plaza ingu- 
ruan.

Feriako postuez gain, lehia
ketan parte hartu duten kuku- 
niarroak ere ikusgai jarrilco dituz
te zapatu goizean, eta sariak ere 
orduantxe banatuko dituzte. Hiru 
mailatan antolatu dute lehiake
ta: 12 urtetik beherakoak, 12 urte
tik gorakoak eta erretiratuak. 
Maila guztietako irabazieek jaso
ko dituzte sariak zapatu goizean.

ll:00etan meza egongo da; 
12:00etan, berriz, txistularien 
kalejira eta Patxiko Txerren 
ipiüngintzako sarien banaketa. 
ipuingintza sariketa horretan 
parte hartu duten Herri Ikaste- 
txeko neska-mutikoen artean 
«ainbat opari banatuko dituzte 
eguerdi aldera.

LABUR

Eguerdian banatuko dituzte Patxiko Txerren Ipuingintzako sariak.

KONGORAKO DIRUA BATUKO DUTE
Ezohiko ekitaldi bat ere antola
tu  dute zapatu arratsalderako. 
Txistorra dastatzea egongo da 
Herriko Plazan arratsaldeko seie- 
tan. Han batutako dirua Kongo- 
ra  bidaltzeko izango da, eskolak 
egiteko eta hango umeen ikaske
tak ordaintzeko, hain zuzen ere.

Bittor eta Andres Arbulu ekai- 
nean joango dira Kongora eta 
•hilabete osoa egingo dute hantxe. 
Orain dela bi urte ere egon ziren 
Kongon, Kanzenia herrian, hain 
zuzen ere, eta orduan hasitako 
lanarekin jarraitzera doaz orain-

goan. Urtegi batetik herrira ura 
eroateko hoditeria jartzera joan 
ziren orduan; orain, berriz, ins- 
talazio hori bukatu eta ura 
garraiatzeko probak egitera doaz, 
lanak amaitzeko.

Bestalde, Kanzeniatik gertu 
dagoen herri batera ere joango 
dira lanera, lurpeko ura aiera- 
tzeko putzuak egitera, hain zuzen.

Herri hartan, Kanzenian, ale- 
gia, Büboko abade bat dago; aba
de hark urteak daramatza ingu- 
ruko umeendako eskolak egin 
nahian, eta badimdi lortu duela. 
Hark, baina, 1.200 bat umeren-

dako eskola atera du aurrera eta 
1.800 bat umek eman dute izena. 
Gauzak hórrela, eskola handi- 
tzeko beharra dauka; izena eman 
duten gainetiko 600 ume horien 
ikasketak ordaintzeko ere behar 
dute dirua.

Zapatuan egingo duten txis
torra dastatzea, beraz, Kanze- 
niako eskola hartarako dirua 
batzeko antolatu dute. Antzuola
ko Elkartasun Taldeak, Anelka- 
rrek, eta Bittor eta Andresen 
lagun talde batek antolatu dute 
txistorra dastatzea dirua Kongo
ra bidaltzeko.

Txus Congilek 
hitzaldia egingo du 
gaur, egubakoitza

Gertu Gae herri plataformak 
antolatuta, Askagintzako eta 
Adoreko kide Txus Congilek 
hitzaldia egingo du gaur, egu
bakoitza. Drogamenpekota- 
sunak Euskal Herrian izan 
duen eraginaren gainean jar- 
dungo du Txus Congilek. Uda- 
letxean izango da hitzaldia, 
19:15ean.

Ondasun 
higiezinen zerga 
ordaintzeko epea
Ondasun higiezinen gaineko 
zerga ordaintzeko boronda- 
tezko epealdia zabalik dago 
atzo ezkero (maiatzak 15), eta 
ekainaren 30era arte egongo 
da irek ita . Zerga ho rren  
o rda inketa  h e lb id era tu ta  
dutenei, berriz, zuzenean 
kobratuko zaie bankutik edo 
aurrezki kutxatik.

Postontzietan 
pegatina berdeak 
jarri ditugu
Goienkaria-ren banatzaileen 
lana errazteko, aldizkaria 
etxean jasotzea eskatuta dute- 
nen postontzietan pegatina 
txiki berdeak ja rri dituzte. 
Eskertuko genizueke pegati- 
nak daudenetan lagatzea, jarri 
zituztenetik batek baino gehia- 
gok kendu egin ditu-eta.

^baJo Iturffintza S.L.

Bidea eginez

Tailerra: Uzarraga bidea 10 Antzuola. Tf, 943 78 ^  78 
Erakusketa: Kalebarren, 1. Antzuola. Tf. 943 78 71 79, Tf, eta F. 9

•Bero-aurreztea _ 
•Bainugelak. Proiektuak 

•H a ireeaok itua  mormentuan DIBAren bidez
•Enpresen mantenimendua
•Lurrun instalazioak bideratzen ditugu

•Gasa
•Berogailuak 
■»Haire egokitua

Jose
Gomez
Abad

E rrekalde 6, 4-B . 
A ntzuola 

943 76  60  19 
943 76  60  43 

Faxa:
943 76  60  19

INDUSTRI MANTENIMENDUA

mailto:kontuola@goiena.com


KIROLA

Pala Txapelketako 
finalak bihar, zapatua
AINTZANE iRIZAR

Aurreko zapatuan jokatu zituz
ten Olalde elkarteak antolatuta- 
ko Herriko Paleta Txapelketako 
bìgarren raailako finalerdiak, eta 
hantxe erabaklta geratu zen zein 
bikote sailkatuko ziren finalera
ko. Lehen mailan, berriz, ligax- 
kako lehenengo biak sailkatu 
dira finala jokatzeko.

B igarren m ailan, Andoni 
Rodriguezek eta Aitor Azkaratek 
osatutako bikoteak Mendizabal 
aita-semeak izango ditu aurrez 
aurre finaleko partiduan. Izan 
ere, Rodriguezek eta Azkaratek

30-21 irabazi zieten, aurreko zapa
tuan jokatutako finalerdiko par
tiduan, Sergio Sànchezi eta Jon 
Pagaldairi.

M endizabal aita-sem eek, 
berriz, Peñalbaren eta Mansoren 
aurka jokatu zituzten finalerdiak. 
eta 30-27 gailendu zitzaizkien.

Lehen mailan, berriz, ligaxka 
jokatu dute; ligaxka horretan 
lehen bi postuetan sailkatu diren 
bikoteek jokatuko dituzte finalak: 
Oskar Azkaratek eta Tomas Jau- 
regik Aitor Iraolaren eta Ruben 
Iturberen aurka jokatuko dute.

Zapatuan izango dira finalak, 
esan bezala, ll:00etan.

KIROLA

PARTIDUAK EMAITZAK
FUTBOU FUTBOU
M a i a t z a k  1 7 A n t z u o l a  1 0  A r r a t e  0  (B ig. m ail, err.)

1 7 :0 0 :  A ntzuo la -In te rnac iona l (Gazt.) A n t z u o la  7  A m a r a  B e r r i  1 (G azteak)

PILOTA PILOTA
M a ia t z a k  1 7 D e b a  A r r o k o  T x a p e lk e t a

1 1 :0 0 : Herriko Paieta Txapelketako Oñati-O laicie (K a d e te a k ) . .. . . .  2 2 - 1 0

fina lak O ñati-O ta lde  { N a g u s ia k )____ . . . 2 2 - 1 4

O la lde -A rra sate  (N a g u s ia k ) . . . . .  4 - 2 2

Artolazabaldarren etxea bota dute
Simon Artolazabalen Etxea bezala ezagutzen duguna aurre
ko astean eraitsi zuten. Aspalditik zegoen etxe hura botatze- 
ko asmoà; izan ere, etxebizitzak egingo dituzte toki horretan. 
Sei etxebizitza, hain. zuzen ere, egingo dituzte hantxe, eta hórre
la, Aiherra inguruneko lanak amaitutzat emango dltuzte./A.I.

Orain
Antzuola.

LABUR

Bake epailearen 
postua betetzeko 
deialdia egin dute

h u ts ik  g e ra tu  d ira  eta Udalak 
d e ia ld ia  eg in  du  postu horlek 
b e te tzek o . In teresa dutenek 
u d a l e t x e a n  b e r ta n  6ni3u 
b e h a rk o  d u te  izena maiatza
r e n  20a  baino  lehen, 18 urte- 
t ik  g o ra  iza tea  eta Antzuolan 
b iz i iza tea  d ira  bete behaii?- 
ko  b a ld in tzak .

Aritz Berraondo 
bigarren mailako 
finalera iritsi da

Jo an  den domeka arratsalde- 
a n  joka tu  zuen Aritz Bena- 
ondok bigarren mailako eskuz 
banakako finalerdietako par
tidua. 22-18 irabazi zion par
tid u  h o ri Galartza Vl.ari,

H órrela, finalerako sañ- 
k a tu  da Aritz Berraondo, Hila
re n  23an jokatuko du finala, 
D onostian, Peñagarikanoren 
au rka .

B igarren  mailako fmala 
irabazten  duena lehen maila- 
r a  igoko da. Hortaz, aukera 
po lita  dauka Aritzek iaz gal- 
du tako  postura itzultzeko.

^  B o z k a tu  e ra g in k o r . alkartasuna

Ordezkari politikoen iritziak jaso ditugu maiatzaren 25ari begira

GERTU GAE

Mírela Unamuno
ANTZUOLA 137 URTE / ALKATEA

Euskal Herritarrok taldearekin aurkeztu 
zenalkategai 1999ko udal hauteskunde- 
etan, eta hura izan dugu alkate azkene- 
ko lau urteotan. Aurretik zinegotzi izana 
ere bada Mírela.

Gertu Gae herri p lataform ako  
zerrendaburu aurkeztu zinen. Auzi- 
tegiek, baina, ez dizuete aurkezten 
laga. Zelan baloratzen duzu hori?

Zerrendak osatu genituenean, egia 
esan, espero genuen hau gertatzea. 
Hau PPren hauteskunde kanpaina da; 
Euskal Herriko arazoak Espainiako 
gainerako arazoak estaltzen ditu. 
Gobemuak hartu duen bidea da gogor 
ekitea eta horren beste ondorio bat da 
galarazpen hau. Denok batu eta denon 
artean irtenbideren bat proposatzen ez 
badugu, gainera, horrelaxe jarraituko 
dugu.

Zer egingo duzue maiatzaren  
25ean eta egun horretatik aurrera?

Nlk uste dut legitimitate guztia 
daukagula hauteskundeetan paite har
tzeko eta gu bozkatzera joango gara. 
Maiatzaren 25etik aurrera, berriz, 
bada, ez dakit. Dena ez dago gure esku, 
beste alderdiek ere badute zeresana.

Kontuan h a r tu ta  ezker ab e rtza 
leak daukala a lkatetza, ze ondorio  
ekarriko ditu egoera honek  herrian?

Nik uste dut orain ere nabari dela 
krispazioa eta, noski, gero ere hor 
jarraituko du. Jendea urduri dago, eta 
ez ezker abertzaleko jendea bakarrik. 
Gero zer gertatuko den? Bada, ez dakit. 
Dena dela, guk lanean jarraitzeko kon- 
promisoa hartu genuen.

Ze programa zenuten zehaztuta 
datozen lau urteotarako?

Hasito dauzkagun gauzekin lane- 
^  jarraitu eta herriak dauzkagun bes
te behar batzuen alde lanean hasi.

Ze mezu helaraziko zenieke  
herritarrei?

25ean bozkatzera joan behar dela; 
^ e  bozka ez da balio gabea izango. 
nauteskundeetatik kanpo laga gai-

e. baina ideiek hor jarraitzen dute.

25ean bozkatzera 
3oan behar dela esango 

"̂ ieke herritarrei”

EAJ-EA

José Angel Zabalo
ANTZUOLA I 52 URTE / ENPRESARIA

Datorren legealdia ¡zango da José Anjel 
Zabalorendako hirugarrena. Aurreko 
hauteskundeetan alkategai izan zen EAJ 
alderdiarekin; aurten ere alkategai 
izango da, baina, EAJ-EA koallzioarekin.

Hauteskundeotako egoera ezohi- 
koa da guztiz. Zer iritzi daukazu AuB 
eta plataformei parte hartzen ez 
lagatzearen gainean?

Ez dira ohikoak, hori argi dago, bai
na ni ez naiz inor horren gainean poli- 
tikoki berba egiteko. Kudeaketa admi- 
nistratibo, ekonomiko eta tekniko 
indartsu bat egitera goaz; baina Uda
lak ez dauka raekanismorik gai horren 
gainean jarduteko.

Dena dela, egoera hohek zein 
ondorio ekarriko ditu herrian?

Herriaren %30 falta izango da eta, 
batez ere, herriarendako erabaki 
garrantzitsuak hartu behar direnean, 
euren iritziak, gutxienez, kontuan har
tu beharko ditugu. Alkatetza lortzen 
badugu, ateak zabalik utziko ditugu 
serio lanera datorrenarendako.

EAJ eta EA lehen aldiz aurkez- 
tuko zarete batera.

Bai, eta nik uste edozein aldetatik 
begiratzen dela ere, hori oso positiboa 
dela. Oso garrantzitsua da abertzale 
guztiok, ahal dela, batera joatea.

Zein lehentasun zehaztu ditu- 
zue zuen programan?

Aide batetik, etxebizitzen politi* 
kari garrantzi handia emango diogu. 
Aide zaharrean etxebizitza huts asko 
dago eta horiek eraberritzea bultza- 
tzeko asmoa dugu, besteak beste. Gui-e 
iniziatibaz etxebizitzak promoziona- 
tzen ere jarraitu behar dugu.

Industrialdearena da beste erron- 
ka bat eta hori aurrera ateratzeko lan 
egingo dugu, behar handia daukagu- 
lako. Gai horretan ausartak izan behar 
dugu. Gazteei dagokienez, berriz, 
Gizarte Etxearen proiektuan berri- 
kuntza bat sartzeko asmoa daukagu; 
ikasle gazteek taldeko lanak egin ahal 
izateko gela bat.

“Alkatetza lortuzgero, 
ateak zabalik izango 
ditugu denendako”

PSE-EE

Elvira Kort^arena
PASA! ANTXOI 55 URTE / FUNTZIONARIOA

Gipuzkoako Foru Aldundiko Gizarte 
Gaietako diputatu izana da Elvira 
Kortajarena;Antzuolan, berriz, lehenen- 
go aldiz aurkeztuko da alkategai, PSE-EE 
alderdiarekin.

Egoera nahasi samarrean egingo 
dira datozen hauteskundeok. Zelan 
ikusten duzu AuB eta herri plata
formei parte hartzen ez lagatzea?

Nik uste dut galarazpen horrek 
harreman zuzena duela talde horiek 
ETAren atentatuak ez kondenatzea- 
rekin. Ezin da esan galarazpen hori 
indiskriminatua denik; hor dago, esa
terako, Aralar. Terrorismoa konde- 
natzen du Aralarrek, eta hauteskun- 
deotan parte hartzeko ez du Inolako ara- 
zorik izan.Hau guztia erreflexionatzeko 
modukoa da.

Oraln arteko PSE-EEko Antzuo
lako alkategaiak herrikoak berta- 
koak izan dira. Kanpokoa izateak 
eragingo dizula uste duzu?

Ni gipuzkoarra naiz eta Zumarra- 
gako gestoran lanean dihardut azke- 
neko bi urteotan. Gizarte Gaietako 
diputatua izandakoa naiz eta oso ondo 
ezagutzen dut Gipuzkoa osoa. Pertso- 
nak dira niretako garrantzitsuena, eta 
kontuan hartuta, gainera, sozialistok 
zelako egoera gogorrean bizi garen, 
mehatxatuta, etengabe erasotuta, argi 
lagatzen dugu herritarrak direla gure- 
tako garrantzitsuena.

Zein da zuen programaren arda- 
tza Antzuolari dagokionez?

Fútbol zelaian belar artifiziala jar- 
tzea, Ibarre auzoan aparkalekuak jar- 
tzea... Eta niretako garrantzitsuena 
da pertsona nagusiei laguntzeko zer
bitzuak jartzea: telealarma zerbitzua, 
auzoen tutoretzak bultzatzea...

Zer esango zenieke hemendik 
herritarrei?

Sozialistok jendearen bizi kalitatea 
hobetu nahi dugula eta benetako poli- 
tika egiten dugula. Labur esateko, egu
neroko beharrizanak bermatzeko lan 
egingo dúdala.

‘'Jendearen bizi 
kalitatea hobetzeko 

egingo dut lan”

pp

Margarita Ferré
BARTZELONA / ETXEKOANOREA

Hauteskunde batzutan aurkezten den 
lehen aldia da Maria Margarita Ferré 
Antzuolako Udalerako PPko alkategaia- 
rendako. Bartzelonan jaiotakoa da eta 
ezkonduta dago.

Ze ondorio ekar diezaioke Antzuo
la bezalako herri abertzale bati AuB 
eta herri plataformei hauteskun
deetan parte hartzen ez laga izanak?

Batasunaren ondorengo diren AuB 
eta herri plataformak, hau da, ETA tal
de armatuaren tresnak, legez kanpo 
laga izanak, lehenengo aldiz ETA gure 
erakundeetan ez egotea ekarriko du. 
ETA ez da abertzalea, ETA talde kri- 
minal bat besterik ez da, gure demo- 
krazia apurtu nahi duena. Beraz, gar- 
bitasun demokratikorako neurri bat 
da ETA presente ez egotea.

Ze emaitza lortzea espero duzue 
Antzuolan?

Aurrez lortu genituen emaitzak 
hobetzea espero dugu eta Antzuolako 
Udalean ere PPren proiektu politikoa 
ordezkatuta egotea.

Zeintzuk dira zuen lehentasunak 
Antzuolan?

Herritarrengandik gertuago dago- 
en udal administrazioa defenditzen 
ari gara PPtik, eta eskumen eta balia- 
bide gehiago izango dituzten udalak. 
Bestalde, herritarren zerbitzura egon
go den eta gizartearen arazo eta beha
rrizanak konpontzeko ahalegin guztiak 
egingo dituen udala bultzatuko dugu.

Zein da zuen programaren arda- 
tza eta ze mezu helaréiziko zenieke 
antzuolarrei?

PPrengan konfiantza izan dezate- 
la esango nieke antzuolarrei. Herri eta 
hiri askotan kudeaketarako gaitasu- 
na erakusten ari den alderdia gara. Per- 
tsonek arduratzen gaituzte eta per- 
tsonen eskubideak defenditzen ditugu. 
Askatasunarekin konprometituta gan
de eta antzuolar guztien askatasuna 
defendituko dugu. Guztiek nahi dute- 
na esan ahal izatea nahi dugu, inola
ko beldurrik eta bortxarik gabe.

“Antzuolar guztien  
askatasuna 

defendituko dugu”


